
al 4 Martz a Strassberg, al 6 Marz chiastieus d'Austria in Partenz, piglietten aint las autras duos lias, els' ardetten cioé al 4 Martz Belfort[1].

Die 9. Martz 'ls Rhætiers cun lur cap. Henric Amman gietten tras Ingadina bassa ad Anuder, piglietten aint e sbundrietten tuot: mazetten 6 dal inimi e dals Rhætiers resten duos. Mo 'l'seguent di gnond 'ls Imperials al improvista e 'ls chiatond plains d' vin 'ls scatscheten, haviond ars bleras chasas. Hercules Pauli da Coira in l'incendi sdrapet üna bandera imperiala, cun l'insaina d'ün aglia cotschna corunada e la purtet pro 'ls seis.

Die 24. d'Martz dvantet una battaglia brichia lönsch da Basel. Imperials eiran 8000 suot ün gubernadur Frideric Capler e 600 venen mazads. Ma da 1000 Helvetiers chi havetten victoria, murit ün cun gloria.

Die 25. d'Martz ün grond nomber dals inimis da 15000, passetten l' Rhein, spluglietten et ardetten blers lous et vichs dal Abbat da St. Gallen, et eir da Schwitz e Glaris, e mazetten 71 Helvetiers. Mo curind da pertuot nan pro 'ls Helvetiers venen mazads 159 dal inimi, e cessetten davent 'ls inimis. In quella tratta Joann Valus da Glaris vann clapà da 20 chiavalgiaints inimis, haviond ün hasta lunga in maun, in ün bun loe da s' defender bütet el da chiavailg trais d'els morts: dal qual heroic fat s'müravlgiond Joann Nicolo a Brandis, cun bun pleds e promissiuns da salvar la vita, 'l manet à Feldkirch, chia tuot 'l guardava cun grond laud e müravaglia. E dapo fuo el lascha ir, et obtngiet la perdütta da quel fat per scrit dal inimi.

Interim dvantavan bleras scharamütschas, brichia lönsch da Constanza e sü davo l' Rhein. Tandem die 11. Aprilis, à Schvaderloch, ün guaut sper Constanza, venn ad üna averta battaglia.

Helvetiers eiran 7000 homens. Volf dimena da Fürstenberg cont, e capitani dals Imperials manet 8000 homens in sembel, e la mattina pigliet el aint 3 vichs, e' mazet dal presidis


	↑ Corrumpirt.

